
				এই পাতাটির মুদ্রণ সংশোধন করা প্রয়োজন। 
ySty ब्रदौटज-ब्रछमांयलौ
গুরু । তারা কী করে ? বল না—পৃথিবীতে—বল—তারাই সকলের উপর জয়ী श्झ, नीं ?
ছেলেরা । ই, জয়ী হয় । গুরু । উত্তরকুটের মানুষ কোনোদিন যুদ্ধে হেরেছে জানিস ? ছেলেরা । কোনোদিনই না ।
গুরু। আমাদের পিতামহ-মহারাজ প্রাগজিৎ দু-শ তিয়েনব্বই জন সৈন্ত নিয়ে একত্ৰিশ হাজার সাড়ে সাত-শ দক্ষিণী বর্বরদের হটিয়ে দিয়েছিলেন না ?
ছেলেরা। ই দিয়েছিলেন ।
গুরু । নিশ্চয়ই জানবেন, মহারাজ, উত্তরকুটের বাইরে যে হতভাগার মাতৃগর্ভে জন্মায়, একদিন এইসব ছেলেরাই তাদের বিভীষিকা হয়ে উঠবে। এ যদি না হয় তবে আমি মিথ্যে গুরু । কতবড়ো দায়িত্ব যে আমাদের সে আমি একদওও ভুলি নে । আমরাই তো মানুষ তৈরি করে দিই, আপনার অমাত্যরা তাদের নিয়ে ব্যবহার করেন । অথচ তারাই বা কী পান আর আমরাই বা কী পাই তুলনা করে দেখবেন।
মন্ত্রী । কিন্তু ওই ছাত্ররাই যে তোমাদের পুরস্কার।
গুরু । বড়ো সুন্দর বলেছেন, মন্ত্রীমশায়, ছাত্ররাই আমাদের পুরস্কার । আহা, কিন্তু খাদ্যসামগ্ৰী বড়ো দুমূল্য—এই দেখেন না কেন, গব্যস্থত, যেটা ছিল—
মন্ত্রী । আচ্ছা বেশ, তোমার এই গব্যস্কৃতের কথাটা চিন্তা করব। এখন যাও, পূজার সময় নিকট হল ।
[ জয়ধ্বনি করাইয়া ছাত্রদের লইয়া গুরুমশায় প্রস্থান করিল।
রণজিৎ । তোমার এই গুরুর মাথার খুলির মধ্যে অন্ত কোনো স্থত নেই, গব্যস্তৃতই আছে।
মন্ত্রী। পঞ্চগব্যের একটা কিছু আছেই। কিন্তু, মহারাজ, এইসব মানুষই কাজে লাগে। ওকে যেমনটি বলে দেওয়া গেছে, দিনের পর দিন ও ঠিক তেমনিটি করে চলেছে । বুদ্ধি বেশি থাকলে কাজ কলের মতো চলে না।
রণজিৎ । মন্ত্রী, ওটা কী, আকাশে ?
মন্ত্রী। মহারাজ, ভুলে যাচ্ছেন, ওটাই তো বিভূতির সেই যন্ত্রের চূড়া।
বৃণজিৎ । এমন স্পষ্ট তো কোনোদিন দেখা যায় না।
মন্ত্রী। আজ সকালে ঝড় হয়ে আকাশ পরিষ্কার হয়ে গেছে, তাই দেখতে পাওয়া যাচ্ছে ।

